
॥ ப்³ரஹ்மபி³ந்தூ³பநிஷத் ॥ 11

அம்ரு’தபி³ந்தூ³பநிஷத்³வேத்³யம் யத்பரமாக்ஷரம் ।
ததே³வ ஹி த்ரிபாத்³ராமசந்த்³ராக்²யம் ந: பரா க³தி:॥
ௐ ஸஹநாவவத்விதி ஶாந்தி:॥
ௐ மநோ ஹி த்³விவித⁴ம் ப்ரோக்தம் ஶுத்³த⁴ம் சாஶுத்³த⁴மேவ ச ।
அஶுத்³த⁴ம் காமஸங்கல்பம் ஶுத்³த⁴ம் காமவிவர்ஜிதம் ॥ 1॥
மந ஏவ மநுஷ்யாணாம் காரணம் ப³ந்த⁴மோக்ஷயோ: ।
ப³ந்தா⁴ய விஷயாஸக்தம் முக்த்யை நிர்விஷயம் ஸ்ம்ரு’தம் ॥ 2॥
யதோ நிர்விஷயஸ்யாஸ்ய மநஸோ முக்திரிஷ்யதே ।
தஸ்மாந்நிர்விஷயம் நித்யம் மந: கார்யம் முமுக்ஷுணா ॥ 3॥
நிரஸ்தவிஷயாஸங்க³ம் ஸந்நிருத்³த⁴ம் மநோ ஹ்ரு’தி³ ।
யதா³ யாத்யுந்மநீபா⁴வம் ததா³ தத்பரமம் பத³ம் ॥ 4॥
தாவதே³வ நிரோத்³த⁴வ்யம் யாவத்³த்⁴ரு’தி³ க³தம் க்ஷயம் ।
ஏதஜ்ஜ்ஞாநம் ச த்⁴யாநம் ச அதோऽந்யோ க்³ரந்த²விஸ்தர:॥ 5॥
நைவ சிந்த்யம் ந வாசிந்த்யமசிந்த்யம் சிந்த்யமேவ ச ।
பக்ஷபாத விநிர்முக்தம் ப்³ரஹ்ம ஸம்பத்³யதே ததா³॥ 6॥
ஸ்வரேண ஸந்த்⁴யயேத்³யோக³மஸ்வரம் பா⁴வயேத்பரம் ।
அஸ்வரேண ஹி பா⁴வேந பா⁴வோ நாபா⁴வ இஷ்யதே ॥ 7॥
ததே³வ நிஷ்கலம் ப்³ரஹ்ம நிர்விகல்பம் நிரஞ்ஜநம் ।
தத்³ப்³ரஹ்மாஹமிதி ஜ்ஞாத்வா ப்³ரஹ்ம ஸம்பத்³யதே த்⁴ருவம் ॥ 8॥
நிர்விகல்பமநந்தம் ச ஹேதுத்³ரு’ஷ்டாந்தவர்ஜிதம் ।
அப்ரமேயமநாதி³ம் ச ஜ்ஞாத்வா ச பரமம் ஶிவம் ॥ 9॥
ந நிரோதோ⁴ ந சோத்பத்திர்ந ப³த்³தோ⁴ ந ச ஸாத⁴க: ।

ந முமுக்ஷுர்ந வை முக்த இத்யேஷா பரமார்த²தா ॥ 10॥
ஏக ஏவாத்மா மந்தவ்யோ ஜாக்³ரத்ஸ்வப்நஸுஷுப்திஷு ।
ஸ்தா²நத்ரயாத்³வ்யதீதஸ்ய புநர்ஜந்ம ந வித்³யதே ॥ 11॥
ஏக ஏவ ஹி பூ⁴தாத்மா பூ⁴தே பூ⁴தே வ்யவஸ்தி²த: ।
ஏகதா⁴ ப³ஹுதா⁴ சைவ த்³ரு’ஶ்யதே ஜலசந்த்³ரவத் ॥ 12॥
க⁴டஸம்வ்ரு’தமாகாஶம் லீயமாநே க⁴டே யதா² ।
க⁴டோ லீயேத நாகாஶம் தத்³வஜ்ஜீவோ நபோ⁴பம:॥ 13॥
க⁴டவத்³விதா⁴காரம் பி⁴த்³யமாநம் புந: புந: ।
தத்³ப⁴க்³நம் ந ச ஜாநாதி ஸ ஜாநாதி ச நித்யஶ:॥ 14॥
ஶப்³த³மாயாவ்ரு’தோ யாவத்தாவத்திஷ்ட²தி புஷ்கரே ।
பி⁴ந்நே தமஸி சைகத்வமேக ஏவாநுபஶ்யதி ॥ 15॥
ஶப்³தா³க்ஷரம் பரம் ப்³ரஹ்ம தஸ்மிந்க்ஷீணே யத³க்ஷரம் ।
தத்³வித்³வாநக்ஷரம் த்⁴யாயேத்³யதீ³ச்சே²ச்சா²ந்திமாத்மந:॥ 16॥
த்³வே வித்³யே வேதி³தவ்யே து ஶப்³த³ப்³ரஹ்ம பரம் ச யத் ।
ஶப்³த³ப்³ரஹ்மணி நிஷ்ணாத: பரம் ப்³ரஹ்மாதி⁴க³ச்ச²தி ॥ 17॥
க்³ரந்த²மப்⁴யஸ்ய மேதா⁴வீ ஜ்ஞாநவிஜ்ஞாநதத்பர: ।
பலாலமிவ தா⁴ந்யார்தீ² த்யஜேத்³க்³ரந்த²மஶேஷத:॥ 18॥
க³வாமநேகவர்ணாநாம் க்ஷீரஸ்யாப்யேகவர்ணதா ।
க்ஷீரவத்பஶ்யதே ஜ்ஞாநம் லிங்கி³நஸ்து க³வாம் யதா²॥ 19॥
க்⁴ரு’தமிவ பயஸி நிகூ³ட⁴ம் பூ⁴தே பூ⁴தே ச வஸதி விஜ்ஞாநம் ।
ஸததம் மந்த²யிதவ்யம் மநஸா மந்தா²நபூ⁴தேந ॥ 20॥
ஜ்ஞாநநேத்ரம் ஸமாதா⁴ய சோத்³த⁴ரேத்³வஹ்நிவத்பரம் ।
நிஷ்கலம் நிர்மலம் ஶாந்தம் தத்³ப்³ரஹ்மாஹமிதி ஸ்ம்ரு’தம் ॥ 21॥
ஸர்வபூ⁴தாதி⁴வாஸம் ச யத்³பூ⁴தேஷு வஸத்யபி ।
ஸர்வாநுக்³ராஹகத்வேந தத³ஸ்ம்யஹம் வாஸுதே³வ: தத³ஸ்ம்யஹம் வாஸுதே³வ
இதி ॥ 22॥
ௐ ஸஹநாவவத்விதி ஶாந்தி:॥

இதி ப்³ரஹ்மபி³ந்தூ³பநிஷத்ஸமாப்தா ॥

